
GOUVÈNÈ CUOMO RESEVWA DÈNYE RAPÒ KOMISYON SMART SCHOOLS LA 

 

Dapre sa yo jween, yo konseye distrik lekòl New York sou jan yo prevwa itilize Lwa sou Bon Smart 

Schools $2 milya dola a 

 

Gouvènè Andrew M. Cuomo jodi a te resevwa dènye rapò Komisyon Smart Schools la, yon konsèy 

konsiltatif Gouvènè Cuomo te kreye pou rasanble enfòmasyon sou strateji pou jan lekòl ka envesti nan 

mannyè ki pi efikas posib benefis ki soti nan Bon Smart Schools $2 milya dola a. Rekòmandasyon 

Komisyon an fokis sou agrandisman koneksyon bann laj ak san fil solid pou lekòl ak kominote atravè 

New York pou sipòte yon anviwonman aprantisaj amelyore sou baz teknoloji. Referandòm Lwa sou Bon 

Smart Schools $2 milya a pral depoze devan elektè nan dat 4 novanm sou fòm Pwopozisyon #3. 

Gouvènè Cuomo te resevwa rapò a jodi a apre vizit li nan Mineola Middle School, yon lekòl piblik ki deja 

rantre teknoloji nan pwogram li. 

 

“Pandan teknoloji kontinye ap konstwi monn nap viv ladann nan, se yon nesesite absoli pou nou itilize 

kapasite li pou ranfòse anviwonman aprantisaj la pou elèv nou yo epi mete lekòl nou yo nan 21yèm syèk 

la,” te deklare Gouvènè Cuomo. “Se sa Komisyon Smart Schools la ap fè – jwenn meyè pratik ak strateji 

pou transfòme lekòl New York pou yo vinn sant aprantisaj ki byen ekipe pou opòtinite pi devan yo. 

Mwen vle remèsye manm Komisyon yo pou travay di yo, ansanm ak pil ak pakèt paran, pwofesè ak 

militan nan edikasyon ki te toujou pwopoze tèt yo pou gide travay komisyon an.” 

 

Gouvènè a te anonse Referandòm Lwa sou Bon Smart Schools la nan Diskou sou Eta Eta a pou lane 2014 

la epi Lejislati a te apwouve li annapre pandan prentan sa. Aksè nan teknoloji avanse favorize yon 

eksperyans salklas ki pi entè-aktif ak pèsonalize pandan lap fasilite plis kominikasyon ant paran, elèv ak 

pwofesè. Teknoloji nan salklas ka sèvi pou ede elèv New York aprann nan pwòp rit pa yo epi akeri talan 

yo bezwen pou yo reyisi nan ekonomi 21yèm syèk la. 

 

W ap wè kantite lajan chak lekòl ta resevwa si referandòm lwa sou bon Smart la vote ak enfòmasyon 

anplis sou referandòm nan isit la. W ap jwenn rapò a isit la. 

 

Pandan dènye mwa ki sot pase yo, Komisyon Smart Schools la te eseye jwenn patisipasyon plizyè santèn 

paran, pwofesè, elèv, administratè ak moun nan sektè prive a atravè yon seri twa senpozyòm piblik nan 

Albany, Buffalo ak New York City, ansanm ak nan divès reyinyon ak kòmante yo te mete sou sit entènèt 

Smart Schools la. 

 

Nan chak reyinyon, panelis yo te prezante ka detid, pwojè ankou ak posiblite komisyon an ki te gen 

ladann: anrichisman eksperyans ansèyman nan salklas la atravè itilizasyon tablèt, òdinatè pòtab ak 

smatfòn; estansyon preparasyon pou ansèyman elèv yo atravè itilizasyon lojisyèl ki baze sou entènèt yo 

ka jwenn lakay yo; ogmantasyon kominikasyon ant enstriktè a ak responsab elèv la; bay plis rapò pwogrè 

akademik detaye, epi sa ki enpòtan, sipòte chanjman sa yo, devlope yon rezo entènèt wot vitès solid ak 

koneksyon wi-fi nan tout lekòl piblik New York ak kominote . 

 

Komisyon Smart Schools la jodi a te di Gouvènè a anpil nan tèm prensipal sa yo rantre nan 

rekòmandasyon yo. Ansanm ak tèm sa yo, Komisyon an rezime rezilta li yon an sèt “kle pou reyisit” ki ka 

sèvi kòm gid pou distrik lekòl kap anvizaje itilizasyon lajan Smart Schools, sizoka Lwa sou Bon an ta 

jwenn apwobasyon votan. Sèt “kle pou reyisi “ yo fè rekòmande pou distrik yo: 

1. Adopte ak agrandi aprantisaj sou entènèt ki pral jete baryè jeyografik, bay aksè nan meyè 

sous enstriksyon nan monn nan, epi nivle teren jwèt pou elèv nan distrik lekòl riral ak pi piti.  

2. Itilize teknoloji kap pote chanjman, tankou tablèt, laptòp ak tablo blan entèaktif pou bay 

ensèyman diferansyèl ki fèt spesyalman pou kapasite ak bezwen elèv ki pèmèt yo aprann epi 

avanse nan pwòp rit yo.  

3. Konekte tout lekòl nan bann laj entènèt wot vitès atravè teknoloji ki kapab ogmante ofizmezi 

epi bay kapasite sanfil sifizan pou sèvi chak elèv. 

4. Pwolonje koneksyon an andeyò kat mi salklas la pou elèv ki soti tout kote gen menm aksè nan 

sipè otowout enfòmasyon an. 

5. Founi devlopman pwofesyonèl bon kalite ak pèmanan pou pwofesè, direktè lekòl ak pèsonèl 

pou asire entegrasyon reyisi teknoloji nan aktivite ansèyman ak aprantisaj.  

6. Konsantre sou konpetans STEM ya p mande yo pou asire elèv diplome ak konpetan 21yèm 

syèk yo. 

7. Planifye, planifye, planifye ankò. 

 

Gouvènè a jodi a te remèsye manm Komisyon Smart Schools la pou sèvis yo ak devouman yo nan misyon 

sa. Men manm ki nan Komisyon an: 

 

Eric Schmidt, Prezidan Egzekitif ak ansyen PDG Google: Mesye Schmidt te rantre nan Google nan lane 

2001 e li te ede devlope konpayi an ki soti nan demaraj Silicon Valley pou l vinn yon lidè mondyal nan 

teknoloji. Li te travay kòm Ofisye Egzekitif Anchèf Google soti nan lane 2001 pou rive 2011, kote li te 

kontwole estrateji teknik ak biznis konpayi an ansanm avèk fondatè Sergey Brin ak Larry Page. Anba 

lidèchip li Google te reyalize yon kokenn ogmantasyon enfrastrikti l epi te divèsifye pwodwi lap ofri yo 

pandan li tap kenbe yon kilti inovasyon solid. 

Geoffrey Canada, Prezidan of Harlem Children’s Zone: Nan 30 ane li pase avèk Harlem Children's Zone, 

Inc., Mesye Canada te vin rekonèt sou plan nasyonal pou travay pyonye l nan ede timoun ak fanmi yo 

nan Harlem ak kòm yon defansè pasyone pou refòm nan edikasyon. Magazin New York Times te rele 

Harlem Children’s Zone “youn nan eksperyans politik sosyal ki pi anbisye nan epòk nou an.” Nan mwa 

oktòb 2005, Mesye Canada te nonmen kòm youn nan “Pi bon lidè peyi Etazini”. Li te jwenn nominasyon 

sa nan men U.S. News ak World Report, epi lotre jou lae a Fortune te nonmen l kòm youn pami “50 Pi 

gwo lidè nan mond lan.” 

 

Constance Evelyn, Sipè-entandan nan Distri Lekòl Auburn nan Konte Cayuga: Madam Evelyn ap travay 

kòm sipè-entandan Lekòl yo pou distri Lekòl Elaji Vil Auburn depi mwa dout 2012. Anvan li te travay kòm 

Sipè-entandan li te okipe plizyè kalte pozisyon lidèchip nan lekòl ki nan rejyon Nò yo ankontan Distri 

Lekòl Vil Ithaca, Lekòl Vil Oswego, Lekòl Vil Rome, ak Distrik Lekòl Santral Bedford. 

